
PROCESVERBAL 

nga seanca e 30-të e Këshillit të Agjencisë së Shërbimeve  

Mediatike Audio dhe Audiovizuele 

e mbajtur me datë 10.09.2026 

 

Anëtarët e Këshillit të Agjencisë të pranishëm nëpërmjet lidhjes video-

konferencë: mr. Sasho Stefanovski, mr. Zirjeta Jajaga, Afrona Vërzivolli, Cvetanka 

Minovska, Petar Xhurovski, Viktor Pavllovski, mr. Gordana Majnova. 

Anëtarët në mungesë të Këshillit të Agjencisë: / 

Në seancë nëpërmjet lidhjes video-konferencë ishte i pranishëm dhe dr. Zoran 

Trajçevski, drejtori i Agjencisë së Shërbimeve Mediatike Audio dhe Audiovizuele. 

Të punësuar nga shërbimi profesional nëpërmjet lidhjes video-

konferencë: mr. Dragica Ljubevska, Cvetanka Mitrevska, Maja Damevska, Sergej 

Todorovski. 

Të pranishmit e tjerë: / 

Kryetari i Këshillit, mr. Sasho Stefanovski, hapi seancën e 30-të të Këshillit. 

Seanca filloi në ora 11:00 dhe u mbajt nëpërmjet lidhjes video-konferencë. 

Këshilli i Agjencisë njëzëri, me 7 vota "pro", miratoi si vijon: 

RENDIN E DITËS 

1. Miratimi i Propozim-procesverbalit nga vazhdimi i seancës së 28-të e 

Këshillit të Agjencisë së Shërbimeve Mediatike Audio dhe Audiovizuele, e mbajtur me 

datë 25.08.2026 . 

2. Miratimi i Propozim-procesverbali nga seanca e 29-të e Këshillit të 

Agjencisë së Shërbimeve Mediatike Audio dhe Audiovizuele, e mbajtur me datë 

25.08.2026 . 

3. Propozim-vendim për vazhdimin e lejes për transmetim televiziv të ShTR 

televizioni Sitel ShPKNjP Shkup. 

4. Propozim për dhënien e miratimit për zbatimin e procedurës për furnizim 

publik të shërbimit: shërbime hidraulike dhe elektrike. 

5. Të ndryshme. 

 Pika 1 

Këshilli shqyrtoi dhe njëzëri miratoi procesverbalin e propozuar nga vazhdimi i 

seancës së 28-të e Këshillit të Agjencisë së Shërbimeve Mediatike Audio dhe 

Audiovizuele, e mbajtur me datë 25.08.2026, me tekstin e propozuar. 

Pika 2 

Këshilli shqyrtoi dhe njëzëri miratoi procesverbalin e propozuar nga seanca e 

29-të e Këshillit të Agjencisë së Shërbimeve Mediatike Audio dhe Audiovizuele, e 

mbajtur me datë 25.08.2026, me tekstin e propozuar. 

Pika 3 

Drejtori i Agjencisë, dr. Zoran Trajçevski, shpjegoi propozimin për vazhdimin e 

lejes për transmetim televiziv të Shoqërisë Tregtare Radiodifuzive Televizioni Sitel 

ShPKNjP Shkup. Ai shpjegoi se, në pajtim me nenin 79 të Ligjit të Shërbimeve 

Mediatike Audio dhe Audiovizuele, leja për transmetim televiziv ose radio jepet për një 

periudhë prej nëntë vitesh, me çrast transmetuesi ka mundësinë, gjashtë muaj para 

skadimit të lejes, të kërkojë vazhdimin e saj për një periudhë të re prej nëntë vitesh. 

Drejtori kujtoi se me ndryshimet në Ligjin e vitit 2023, vlefshmëria e lejeve të 

transmetuesve vazhdohet për një periudhë prej tre vitesh. Në lidhje me ShTR 

Televizioni Sitel ShPKNjP Skopje, kjo periudhë skadon më 4 janar 2027. Ai shpjegoi 

se, në pajtim me kuadrin ligjor në fuqi, vazhdimi i lejes, ose refuzimi i mundshëm i 

kërkesës për vazhdim, kushtëzohet nga përmbushja e kritereve të përcaktuara me ligj, 

duke përfshirë mungesën e shkeljeve të përcaktuara të ndalimeve të veçanta sipas 

nenit 48 të Ligjit, në pajtim me kushtet e përcaktuara me ligj, si dhe përmbushjen e 

detyrimeve për të siguruar raportim të balancuar gjatë procesit zgjedhor. Duke marrë 

parasysh se tek transmetuesi në fjalë nuk janë përmbushur kushtet që do të paraqesin 

pengesë ligjore për vazhdimin e lejes, drejtori propozoi që leja për transmetim televiziv 

të ShTR Televizioni Sitel ShPKNjP Shkup të vazhdohet për një periudhë të re prej 

nëntë vitesh, përkatësisht deri në vitin 2036. 

Këshilli i Agjencisë njëzëri miratoi Vendim për vazhdimin e lejes për transmetim 

në radio të ShTR Televizioni Sitel ShPKNjP Shkup. 

Sektori për përkrahjen e punës së Drejtorit dhe Këshillit, Vendimin e 

lartpërmendur ta publikojë në "Gazetën Zyrtare të Republikës së Maqedonisë së 

Veriut" dhe në faqen e internetit të Agjencisë. 

 

Pika 4 

Udhëheqësja e Sektorit për çështje juridike dhe furnizime publike, Cvetanka 

Mitrevska, informoi se furnizimi publik në fjalë është parashikuar në Planin Vjetor për 

furnizime publike të Agjencisë për vitin 2026, dhe fondet e nevojshme janë siguruar 

nga Plani Financiar për vitin 2026. Ajo shpjegoi se, në pajtim me vlerën e parashikuar 

të furnizimit, procedura do të zbatohet si furnizim me vlerë të ulët, në pajtim me 

dispozitat e Ligjit për furnizime publike që kanë të bëjnë me këtë lloj procedure për 

lëshimin e një kontrate për furnizim publik. Procedura do të fillojë me publikimin e një 

njoftimi në Sistemin Elektronik për furnizime publike. Njëkohësisht, ajo informoi se të 

gjitha të dhënat dhe informacionet relevante në lidhje me furnizimin publik në fjalë janë 

të përfshira në materialet e paraqitura anëtarëve të Këshillit për seancën, pas së cilës 

u vuri në dispocicion sqarime shtesë nëse kanë ndonjë pyetje. 

 Këshilli i Agjencisë njëzëri i dha miratimin drejtorit të Agjencisë për zbatimin e 

procedurës për furnizim publik-të shërbimit: shërbime hidraulike dhe elektrike. 

 Zbatimi i procedurës së furnizimit publik të shërbimit: shërbime hidraulike dhe 

elektrike është parashikuar dhe është në pajtim me Planin Vjetor për furnizime publike 

për vitin 2026 të Agjencisë së Shërbimeve Mediatike Audio dhe Audiovizuele, (Tekst 

i pastruar) nr.05-3241/1 të datës 26.08.2026, dhe fondet janë siguruar nga Plani 

Financiar i Agjencisë së Shërbimeve Mediatike Audio dhe Audiovizuele për vitin 2026. 

 

 Pika 5 

Nuk kishte diskutim nën Të ndryshme. 

 

 

            Agjencia e Shërbimeve Mediatike  
                                                                     Audio dhe Audiovizuele 
                                              Kryetari i Këshillit, 
                                                                   mr. Sasho Stefanovski d.v. 
 
Përktheu: Antoneta Shabanai 
 

 
   


